
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কথা
৯



গুরু কহে “তবে শােন্,   করিলি কঠিন পণ

  অনুরূপ নিতে হবে ভার,

এই আমি দিমু কয়ে   মাের নামে মাের হয়ে

  রাজ্য তুমি লহ পুনর্ব্বার।

তোমারে করিল বিধি   ভিক্ষুকের প্রতিনিধি,

  রাজ্যেশ্বর দীন উদাসীন;

পালিবে যে রাজধর্ম্ম   জেনো তাহা মাের কর্ম্ম,

  রাজ্য লয়ে রবে রাজ্যহীন।—





বৎস, তবে এই সহ  মাের আশীর্ব্বাদসহ

  আমার গেরুয়া গাত্রবাস;

বৈরাগীর উত্তরীয়  পতাকা করিয়া নিয়ো”

  কহিলেন গুরু রামদাস।

নৃপশিষ্য নতশিরে  বসি রহে নদীতীরে,

  চিন্তারাশি ঘনায় ললাটে।

খামিল রাখাল-বেণু,   গােঠে ফিরে গেল ধেনু

  পরপারে সূর্য গেল পাটে।





পূরবীতে ধরি তান  একমনে রচি গান

  গাহিতে লাগিলা রামদাস,—

“আমারে রাজার সাজে   বসায়ে সংসার মাঝে

  কে তুমি আড়ালে কর বাস!

